
Algo mais da metade do lixo que xeramos é materia organica fermentabel, resi-
duos procedentes da limpeza de hortalizas e outros alimentos da cocifia, restos de
comidas, papel alimentario de envolver, e restos de plantas da casa ou do xardin.
Tratase da fraccion humida do lixo, medio millon de toneladas anuais en Galicia, a
razon de medio quilo por persoa e dia. Tratase tamén da fraccion do lixo mais limpa,
libre en orixe de substancias quimicas toxicas, e que pode ser reciclada enteira-
mente mediante procesos naturais.

Ata ben recentemente, estes residuos organicos recollianse conxuntamente cos
restantes compoiientes do lixo, e todo xunto acababa nos vertedoiros das vilas e
cidades, ou na incineracion, causando un forte impacto ambiental. Hai tempo, sen
embargo, que sabemos que o vidro, o papel ou a chatarra se poden reciclar, e que
para iso ¢ necesaria a recollida selectiva, depositando por separado cada tipo de
material. No caso da materia organica non foi asi; pretendiase facer compost co lixo
sen separar, ¢ o resultado era un compost contaminado con anacos de vidro e plas-
tico, ou con metais pesados. Por esta razon pechou mais dunha planta de compos-
taxe, dando pé ademais aos detractores da compostaxe a criticar esta alternativa na
sua globalidade.

Levou tempo convencer a empresas ¢ administracions da necesidade da recolli-
da selectiva da materia organica para a sua reciclaxe na forma de compost. Pero
hoxe isto xa non se discute. As experiencias de Estella (Navarra) e de Cérdoba son
ben cofiecidas e demostran os resultados que se poden acadar. En Cataluiia e Valen-
cia abandonaron nos ultimos anos a idea de construir novas incineradoras e optaron
pola compostaxe, con ou sen recuperacion de biogas. Mesmo Pamplona, cidade
conecida polos seu éxito na recollida selectiva e reciclaxe de fraccions inertes, pro-
puxose incrementar a taxa de reciclaxe a través da recollida selectiva da materia
organica e da stia compostaxe, Unica forma de pasar dunha baixa taxa de reciclaxe,
inferior ao 15%, a outra que supere o 60%. Tamén Galicia conta con varios plans
comarcais de recollida selectiva, reciclaxe e compostaxe. SO SOGAMA e a Xunta
seguen empefiadas en non separar a materia organica, xa que o destino que prevén
para a mesma ¢ a incineracion.

A nivel europeo temos unha directiva que obriga 4 recollida separada e a recicla-
xe dos materiais de envase ¢ embalaxe. Tamén esta a punto de aprobarse outra
directiva que limitard o vertido de materia orgdnica sen tratar, ainda que non se
sabe, hoxe por hoxe, se beneficiara & compostaxe ou 4 incineracion. Quiza non tarde
en elaborarse unha terceira directiva que obrigue a recollida selectiva da materia
organica e a sua reciclaxe, que non pode ser outra cousa que a sua utilizacion para
os solos agricolas, tras un proceso de estabilizacion ou compostaxe.

E isto non s6 pola presion social existente a favor de practicas mais ecoloxicas
na xestion do lixo ou polo rexeitamento a incineracion e ao vertido, senon sobre
todo porque a materia organica representa algo moi valioso para os nosos solos agri-
colas; sen esta, a deterioracion dos solos € progresiva e imparabel. Abondaria con
citar os graves problemas de desertizacion que se sofren en toda a Europa medite-

rranea, proceso que comeza co empobrecemento do solo en materia organica. En
Galicia, a cabalo entre a Europa atlantica e a mediterranea, temos elevadas porcen-
taxes das nosas terras con déficit de materia organica, tal como se pon de manifes-
to no artigo do profesor Diaz-Fierros neste caderno. Existen ademais estudios que
demostran os beneficios do emprego do compost na fertilizacion dos nosos cultivos
agricolas, realizados ao longo dos dous tltimos anos pola Mancomunidade de Con-
cellos do Morrazo, que veien a confirmar as previsions feitas a partir de multiples
estudios de fora de Galicia.

En definitiva, danse todas as condicions necesarias para que a totalidade da mate-
ria organica do lixo, debidamente separada nos fogares, se destine a fabricacion de
compost. Existe unha clara necesidade do mesmo pois, toda a produccion posibel a
partir do lixo, non alcanzaria mais que a unha pequena porcentaxe das necesidades
actuais e a longo prazo de compost. Existe unha opinion publica, especialmente a
dos sectores mais informados, a favor da reciclaxe da materia organica. Existe unha
lexislacion europea favorabel, e mesmo o Ministerio de Medio Ambiente (outra
cousa ¢ a nosa Conselleria!) ten entre os seus obxectivos promover a compostaxe.
Existen varios plans comarcais no noso pais que xa estan construindo plantas de
compostaxe e xa comezaron a realizacion de estudios de comercializacion e divul-
gacion. E hoxe, cinco da sete cidades, ademais de A Coruiia, mantefien un posicio-
namento a favor da compostaxe que as pode levar a sair de SOGAMA e elaborar
plans alternativos.

Nesta situacion ten grande interese poder afondar en moitos dos aspectos rela-
cionados coa xestion do lixo, a recollida selectiva para o aproveitamento da mate-
ria orgénica, as diferentes tecnoloxias de compostaxe ou de obtencién de biogés e
compost, os resultados das experiencias mais avanzadas, sexa a autocompostaxe na
Illa de Arousa ou a aplicacion de compost nas terras no Morrazo, ou a realidade da
materia organica nos nosos solos.

E preciso por de manifesto non sé a necesidade ambiental da compostaxe e reci-
claxe da materia organica, senén tamén que esta opcion € perfectamente viabel
desde o punto de vista economico e social. Ao tempo, pomos en evidencia a falta de
seriedade e base cientifica da tese sostida reiteradamente pola Conselleira de M.A.
sobre a non carencia de materia organica nos solos galegos e a falta de interese da
aplicacion do compost nos mesmos. Publicamos, precisamente, algunhas das pou-
cas investigaciéns que en Galicia intentaron achegarse de forma independente,
imparcial e cientifica a este particular, con resultados tan claros como contrarios a
tese da Conselleria. Todos estes temas son abordados neste caderno por persoas de
diferentes procedencias e profesions, pero profundamente conecedores dos mesmos.

ADEGA ven realizando desde hai anos unha intensa labor de informacion, for-
macion e concienciacion sobre a problematica do lixo e as solucidns viabeis e sus-
tentabeis. Cabe salientar os obradoiros de reciclaxe, consumo, reduccion, e com-
postaxe (a compostaxe na casa e na escola). Describense tamén estas experiencias
e preséntase outro material de educacion ambiental sobre a compostaxe. O conxun-
to do caderno constitue unha base solida para continuar este traballo.






